
Jyeshthamasakrite Shiva Stuti Masa3

જ્યેષ્ઠમાસકૃતે શિવસ્તુતિઃ માસ ૩

(શિવરહસ્યાન્તર્ગતે મહાદેવાખ્યે)

- શિવગૌરીસંવાદે -

શમ્ભો ભૂમિશતાઙ્ગ  સઙ્ગરહિતાનઙ્ગાઙ્ગભાલાનલ   -
જ્વાલાઽપાઙ્ગપતઙ્ગવત્કૃતમહાનેત્રેશ   નાગપ્રભો ।
ભસ્માભ્યઙ્ગ  કુરઙ્ગ  સઙ્ગસુકર  સ્ફારસ્ફુરદ્ગાઙ્ગસ -
લ્લીલાલોલમહોત્તમાઙ્ગ  ભગવઞ્છઙાગાવ માં સર્વદા॥ ૬૬॥
વિશ્વેશાન દયાનિધાન ભગવન્ પાહીશ પઞ્ચાનન
સ્વામિન્ પૈતૃકકાનનપ્રિય શિવ વ્યાઘ્રાજિનાલઙ્કૃત ।
દીનાનામવનાય કાલકલનાહીનાપદાનાદિક-
દાનાય સ્તુવતેઽસ્તુ તે દૃશિ સદા કારુણ્યવારાન્નિધિઃ॥ ૬૭॥
મયસ્કર સુતસ્કરપ્રવર પાહિ વિશ્વેશ્વર
પ્રસીદ પરમેશ્વર ત્રિપુરમારદેહોદ્ધર ।
જલન્ધરગરન્ધરપ્રમથ દેવ શમ્ભો હર
પ્રસીદ દયયાઽધુના શિવદ પાહિ ગઙ્ગાધર ॥ ૬૮॥
શર્વ સર્વદ સુપૂર્વપૂજિત
પર્વતેશતનયાપ્રિય પ્રભો ।
કાલગર્વહર ખર્વવિષ્ણુહૃ-
ત્કઞ્જવાસ ભગવન્ પ્રસીદ મામ્॥ ૬૯॥
ભવ ભવભયહર ભીમ ભવાત્મક
ભાવહૃદન્તરસુન્દરવિગ્રહ ।
પાહિ શિવાવ્યય દેવ દયાકર
શઙ્કર સુખકર શં કુરુ મે સદા॥ ૭૦॥
સ્તવેનાનેન દેવેશિ સ્તુવીત પરમેશ્વરમ્ ।

જ્યેષ્ઠે માસિ વિશેષેણ નક્તભક્તોઽથ હવ્યભુક્ ॥ ૭૧॥
એકવારં દ્વિવારં વા ત્રિવારં વા યજેચ્છિવમ્ ।
જ્યેષ્ઠાયામથ પૌર્ણમ્યાં હોમઃ કાર્યો યથાવિધિ॥ ૭૨॥
દદ્યાદ્ગોમિથુનં તેભ્યઃ સવત્સં ચ સદક્ષિણમ્ ।
દીનાનાથાન્ ભોજયિત્વા સ્વયં ભુઞ્જીત બન્ધુભિઃ॥ ૭૩॥
જ્યેષ્ઠમાસાર્ચનં દેવિ કથિતં તે સમાસતઃ ।
યત્કૃત્વા  મનુજઃ સદ્યો લભેત્ફલમનુત્તમમ્॥ ૭૪॥
શિવાલયે લિઙ્ગમૌલૌ  ગ્રીષ્મે હૃદ્યાં ગલન્તિકામ્ ।
માસદ્વયં તુ શીતેન ગન્ધિતેન જલેન ચ॥ ૭૫॥
સચ્છિદ્રં કારયેત્કુમ્ભં ધારયેત્તદહર્નિશમ્   ।
કૃત્વૈવં  યાતિ સદનં મદનાન્તસ્ય મે શિવે॥ ૭૬॥
વંશસાહસ્રસહિતો વિમાનેનાર્કરોચિષા॥ ૭૭॥
॥ ઇતિ શિવરહસ્યાન્તર્ગતે ઈશ્વરપ્રોક્તં જ્યેષ્ઠમાસકૃતે શિવસ્તુતિઃ સમ્પૂર્ણા॥
-॥ શ્રીશિવરહસ્યમ્ । મહાદેવાખ્યઃ એકાદશમાંશઃ । અધ્યાયઃ ૧૬ જ્યેષ્ઠમાસાર્ચનમ્ । ૬૬-૭૭॥

- .. shrIshivarahasyam . mahAdevAkhyaH ekAdashamAMshaH . adhyAyaH 16

jyeShThamAsArchanam . 66-77..

Notes:

Śiva શિવ advises to Devī દેવી; the ŚivaStutiḥ શિવસ્તુતિઃ for the māsa માસwhile detailing about

His Worship during the Jyeṣṭha māsa જ્યેષ્ઠ માસ. He mentions about conducting Homam

હોમમ્ during Jyeṣṭha Pūrṇimāજ્યેષ્ઠ પૂર્ણિમા  .

The Jyeṣṭhamāsakṛte ŚivaŚatāṣṭanāmaStotram જ્યેષ્ઠમાસકૃતે શિવશતાષ્ટનામસ્તોત્રમ્ and the

Jyeṣṭhamāsakṛte ŚivaŚatāṣṭaNāmāvaliḥ જ્યેષ્ઠમાસકૃતે શિવશતાષ્ટનામાવલિઃ comprising of 108

Names ૧૦૮ નામાનિ of Śiva શિવ, derived from the same can be accessed from one of the

links provided below.

More details about worshiping Śiva શિવ during individual Māsa માસ are given in Chapters

13-25.

Selected Śloka-s શ્લોકાઃ from Chapter 16 are presented on this page.

